
Prvi nalaz rdastog Zalara Calidris canutus
(Linnaeus, 1758) u Bosni i Hercegovini

Originalni naucni rad

Topi¢, G., Topi¢, B. & Perkovi¢, A., 2020: First data on Red Knot Calidris
canutus (Linnaeus, 1758) in Bosnia and Herzegovina.

This paper presents the first data on Red Knot Calidris canutus in Bosnia and
Herzegovina, observed on Busko Lake in Livanjsko Polje, on 20 and 21.9.2020.

Rdasti Zalar je Sirokorasprostranjena vrsta Ciji se areal proteze u Aziji od
poluostrva Tajmir, na krajnjem sjeveru Sibira, preko Novosibirskih ostrva na
sjeveru Jakutske oblasti (Kozlova, 1962; Portenko, 1972), do Cukotske oblasti
u Rusiji (Stepanyan, 1975; Kistchinski 1988), dok u Sjevernoj Americi naseljava
sjeverozapadne dijelove Aljaske, arkticku oblast Kanade i istocne, zapadne i
sjeverne dijelove Grenlanda (Godfrey, 1992; Morrison, 1984; Davidson & Wilson,
1992). Zimuje na atlanskim i pacifickim obalama Sjeverne i Juzne Amerike, duz
obala sjeverozapadne Evrope, duz obala Afrike od Tunisa do JuZnoafricke Re-
publike, kao i na obalskom podrucju od juzne Azije preko Australije do Novog
Zelanda (Van Gils & Wiersma, 1996).

Vrsta se gnijezdi u arktickoj zoni (del Hoyo et al., 1996] u suvom pobrdu
tundre, ukljucujuci pjeScane grebene u pobrdu sa rijetkim vrbama i makovima,
vlazne mahovinaste padine i ravnice u podnozju brda, ocjedite padine i brezuljke
sa sljunkom lednickog porijekla koji se nalazi u blizini lednickih rijeka ili jezera
(del Hoyo et al., 1996). Van gnijezdede sezone vrsta je vezana za obale, Cesto u
zoni plime i oseke na muljevitim ili pjeScanim zaravnima, pjescanim plazama,
skrovitim obalama, lukama, lagunama, kamenitim obalama, zalivima, Cesto i na
okeanskim plazama ili zaslanjenim mocvarama, dok se rijetko pojavljuje unutar
kontinenta (del Hoyo et al., 1996).

0Od zemalja u okruZenju, rdasti zalar u Crnoj Gori redovno se pojavljuje na
migraciji (Savelji¢ & Jovicevi¢, 2015), u Hrvatskoj se u novije vrijeme sve Cesce
biljeZi, zbog ¢ega je skinut sa popisa rijetkih vrsta (Kralj & Barisi¢, 2013), dok je
na prostoru Srhbije rijetko biljeZena vrsta na migraciji u Vojvodini, a juzno od Save
i Dunava do sada nije biljeZena (Séiban et al., 2015).

Prikupljanje podataka vrseno je u sklopu redovnog monitoringa jesenje
migracije i krivolova na prostoru Livanjskog polja, u okviru projekta Adriatic
Flyway 4. Popis ptica vrsen je metodom totalnog cenzusa (Bibby, 2000).

Ptice su posmatrane dvogledima Vortex Crosfire 8x42 i Vortex Crosfire 10x50,
a fotodokumentovane fotoaparatom Nikon P900.

Opis istraZivanog podrucja

Busko jezero nalazi se u juznom dijelu Livanjskog polja u podnozju planina
Kamesnice, TuSnice i Grabovice. SmjesSteno je na oko 710 m n.v. Ima povrsinu
od 55.8 km?, Sto ga ubraja medu najvece vjestacke akumulacije u Evropi. Vodom

Slika 1. Pozicija nalaza rdastog Zalara (Calidris canutus) na Buskom jezeru
Figure 1. Location on Busko lake where Red Knot (Calidris canutus) was observed

se napaja iz rijeke Ricine sa sjeveroistoCne strane i iz rijeka Bistrice, Sturbe i
Zabljaka, iz kojih se voda sistemom kanala usmjerava do akumulacije Lipa, a
potom sa Buskim jezerom sa sjeverozapadne strane, kao i niza manjih vodenih
tokova, poput Mandeka i sl. Na juznoj strani jezera pregradena je visokom
branom, dok se sjeverna strana blago razlijeva duz Bilog polja. Voda na prostoru
Bilog polja je plitka, Sto je idealno za odmor i prehranu velikog broja ptica,
posebno iz reda Sljukarica (Charadriiformes).

REZULTATI | DISKUSIJA

Dana 20.9.2020. godine, tri primjerka rdastog zalara (Calidris canutus) regi-
strovana su na lokalitetu Bilo polje, u sjevernom dijelu Buskog jezera. Ptice su
se hranile u plitkom muljevitom obalnom dijelu jezera pored 10 primjeraka zla-
tara pijukavca (Pluvialis squatarola), 11 vivaka (Vanellus vanellus) i jednog velikog
podzvizdaca (Numenius arquata). Ptice su dozvolile da im se priblizimo na oko
100 m, poslije Cega su odletjele ka sjeveroistocnom dijelu jezera. Sljedeceq jutra,
dva primjerka rdastog zalara posmatrana su na istom lokalitetu sa joS devet
primjeraka zlatara pijukavca. Tokom 2020. godine vrseno je zatvaranje ponora
duZ obale jezera na potezu od Liskovace do Podgradine, zbog Cega je nivo je-
zerske vode sveden na bioloSki minimum, i stvorio se prostrani sistem plitkih
lokvi, barica i muljevitih obala. Neki dijelovi jezera, koji su stalno pod vodom i
koji sadrze obilje hrane su zbog smanjenja nivoa vode postali dostupni, zbog Ce-

Slika 2. Rdasti zalar (Calidris canutus) 21.9.2020. godine na Buskom jezeru
(Foto: Goran Topic)
Figure 2. Red Knot (Calidris canutus) on 21.9.2020. at Busko lake (Photo: Goran Topi¢)

ga je doslo do koncentrovanja i zadrzavanja ptica u vecem broju tokom jesenje
migracije. Navedenog datuma, ukupno je evidentirano 26.338 jedinki u okviru 69
vrsta.

Uvidom u relevantnu ornitolodku literaturu (Kotrosan 2008/2009), konsta-
tovano je da ova vrsta do sada nije biljezena u Bosni i Hercegovini. Sumira-
njem svih objavljenih podataka o pticama, dobija se lista od 349 vrsta, koje Cine
ornitofaunu Bosne i Hercegovine, od ¢ega je u Livanjskom polju, ukljucujuci i ovaj
nalaz, registrovano 264 vrste, Sto ovaj lokalitet izdvaja kao najvrjednije podrucje
za ptice u Bosni i Hercegovini. Sve CeSca otkri¢a novih vrsta za ornitofaunu
Bosne i Hercegovine potvrduju znacaj postojanja kvalitetnog monitoringa na
najvrjednijim stanistima za ptice u zemlji.

| pored Cinjenice da je Livanjsko polje najvrjednije stanisSte za ptice u Bosni
i Hercegovini, jedna od tri najznacajnije stanice na kompletnom jadranskom
koridoru (pored Delte Neretve sa Hutovim blatom i Skadarskog jezera sa Deltom
Bojane) (Stumberger & Schneider-Jacoby 2010) i da je to prostor na kome se
koncentruje najveci broj ptica na prolje¢noj i na jesenjoj migraciji, ovaj dragulj
prirode joS uvijek nije zakonski zasti¢en, zbog Cega se najvrjednija stanista pod
velikim antropogenim pritiskom mijenjaju i nestaju, a sa njima i rijetke i ugrozene
vrste.

SUMMARY

Three Red Knot (Calidris canutus) specimens were registered during the
regular monitoring of birds, habitats and illegal hunting in Livanjsko polje, on
20. and 21.9.2020. The birds were observed at the locality of Bilo polje, in the
northern part of BuSko Lake. According to the available and relevant literature,
this is the first documented sighting of this species in the area of Bosnia and
Herzegovina. With this finding, the list of bird species that have been recorded
in Bosnia and Herzegovina contains a total of 349 species. Red Knot is 264th
bird species confirmed in Livanjsko polje, which makes it the area with most bird
species in Bosnia and Herzegovina.



